Na osnovu člana 19. Statuta Udruženja sudija Bosne i Hercegovine, broj: 01a/05 od  09.12.2005. godine, a u skladu sa članom 12. Zakona o udruženjima i fondacijama Bosne i Hercegovine („Službeni glasnik BIH”, broj:32/2001 i 42/2003) Upravni odbor Udruženja, na sjednici održanoj dana 16.02.2012. godine donosi:
ODLUKU
O PRAVU SUDIJA NA NOVČANU POMOĆ ZA POSEBNE SLUČAJEVE

Član 1.

U cilju pomoći svim sudijama Udruženja sudija Bosne i Hercegovine (u daljem tekstu USBIH ), na temelju uzajamnosti i solidarnosti, ovom odlukom uređuje se način i uslovi pružanja novčane pomoći sudijama u posebnim slučajevima.

Član 2.

Svi članovi USBIH-a  imaju jednaka prava u pogledu raspolaganja i korištenja sredstava Udruženja. Odlukom se propisuju se kriteriji i uslovi  koje članovi moraju ispuniti da bi imali pravo na korištenje sredstava USBIH i ovlaštenje za dodjeljivanje pomoći. 

Član 3.

Sredstva za novčanu pomoć sudijama USBIH obrazuju se iz Budžeta Udruženja.

Član 4.

O dodjeljivanju pomoći  iz člana 7. ove odluke donosi Upravni odbor USBIH.

Član 5.

 Upravni odbor USBIH  donosi odluke o svakom pojedinačnom zahtjevu sudije da mu se dodjeli pomoć iz sredstava Udruženja.  Upravni odbor USBIH  je dužan o zahtjevu odlučiti najkasnije u roku od 30 (trideset) dana, računajući od dana prijema zahtjeva, upotpunjenog odgovarajućom dokumentacijom ne starijom od 6 mjeseci, na način i pod uslovima predviđenim ovom odlukom.

Član 6.

U slučaju da  USBIH nema dovoljno sredstava, prioritet na isplatu pomoći  cijeni  Upravni odbor Udruženja.
Isplata pomoći se neće izvršiti ukoliko UO ocijeni da bi isplatom bilo dovedeno u pitanje poslovanje samog Udruženja sudija u BiH.
Član 7.

Pravo na dodjelu naknade iz raspoloživih sredstava USBIH, imaju članovi Udruženja u sljedećim slučajevima:

-u slučaju nastanka teške bolesti člana USBIH, utvrđene u skladu sa važećim propisima;

-u slučaju nastanka teške invalidnosti člana USBIH najmanje 60%, koja se dokazuje medicinskom dokumentacijom. 
Pravo na naknadu u slučaju smrti člana Udruženja sudija BiH, u iznosu od 2.000,00 KM, imaju članovi porodice koji su živjeli  sa umrlim članom UOBiH u istom domaćinstvu.

Član UOBIH ima pravo na naknadu u slučaju bolesti člana porodice, kao i u slučaju invaliditeta člana porodice sa najmanje 60%, u iznosu od 2.000,00 KM,

Naknada se isplaćuje jednokratno, u iznosu od 2000 KM. 
Član 8.
Za raspolaganje sredstvima u slučaju isplate pomoći sa računa USBiH, potreban je potpis predsjednka ili potpredsjednika Udruženja.
Član 9.
Za raspolaganje sredstvima u slučaju isplate pomoći sa računa USBIH  potreban je potpis Predsjednika ili Potpredsjednika Udruženja.

Član 10.

 Upravni odbor  postupa po ovoj odluci prema raspoloživim sredstvima.
Član 11.
Ova odluka mijenja se na prijedlog članova Upravnog odbora USBiH, a odluka se donosi većinom glasova.

Član 12.

Odluka stupa na snagu i primjenjuje se od dana donošenja.

Sarajevo, 23.02.2012. godine.                                 PREDSJEDNIK

                                                                        UPRAVNOG ODBORA USBIH

